ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
Ի կատարումն ՀՀ վարչապետի հանձնարարականների՝ ՀՀ պետական վերահսկողական ծառայությանը համապատասխան տարածքով ապահովելու վերաբերյալ, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) կողմից առաջարկվել է դիտարկել Երևան քաղաքի Գ.Նժդեհի թիվ 20 հասցեում գտնվող անշարժ գույքը:
[bookmark: _GoBack]Հիմք ընդունելով շահագրգիռ կողմերի մասնակցությամբ իրականացված քննարկման արդյունքները՝ Կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող քաղաք Երևան, Շենգավիթ, Գ. Նժդեհի 20 հասցեում գտնվող  1748 քառ. մետր մակերեսով շենքը, 18.8 քառ. մետր մակերեսով ավտոտնակը և դրանց զբաղեցրած, օգտագործման ու սպասարկման համար անհրաժեշտ 0.20616 հա հողամասը հետ վերցնել Կոմիտեից և ամրացնել Հայաստանի Հանրապետության պետական վերահսկողական ծառայությանը, իսկ «Խաչատուր Աբովյանի անվան հայկական պետական մանկավարժական համալսարան» հիմնադրամի հետ կնքված քաղաք Երևան, Շենգավիթ, Գ. Նժդեհի 20 հասցեում գտնվող անշարժ գույքի անհատույց օգտագործման պայմանագիրը լուծել:
Միաժամանակ հաշվի առնելով Որոշման նախագծի վերաբերյալ ՀՀ պետական վերահսկողական ծառայության առաջարկությունը՝ Երևան քաղաքի Անտառային 188 հասցեում գտնվող անշարժ գույքը ՀՀ պետական վերահսկողական ծառայությունից հետ վերցնելու վերաբերյալ, ինչպես նաև այն հանգամանքը, որ վերջինս փաստացի օգտագործում է ք. Երևան, Մաշտոցի 47 հասցեում տեղակայված վարչական շենքը, իսկ Երևան քաղաքի Անտառային 188 հասցեում գտնվող անշարժ գույքը դեռևս 2019 թվականից օգտագործվում է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի կողմից, Որոշման Նախագիծը լրամշակվել է:
 «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  



